
				एतत् पृष्ठम् अपरिष्कृतम् अस्ति
जगत्कारणभृतस्यैव' परस्य ब्रह्मणः जीवान्तर्यामितया जीवात्मत्वमविरूद्ध
मिति प्रतिपादितम् । यथाभूतयोरेव हेि द्वयोरैक्यं सामानाधिकाण्येन
प्रतीयते? तत्परित्यागेन स्वरूपमात्रैक्यम् न सामानाधिकरण्यस्यार्थः ।
“भिन्नप्रवृत्तिनिमित्तानां शच्दानां एकस्मिन्नर्थे वृत्तिस्सामानाधि
करण्यम्' इति हेि तद्विदः । "तथाभूतयोरेव ऐक्यमुपपादितमस्माभिः।
वेदार्थसंग्रहः
जीवात्मत्वं-जीवतादात्म्यम्, स्वरूपैक्ये शरीरशरीरिभावे च साधारणमिति, तत्
विशेषितम् जीवान्तर्यामितया इति । यदुनं, तापर्यविरुद्धमुख्यवृतेरपि तापर्या
नुगुणलक्षणा' बलीयसीत, तत् श्रुत्या * परिहरन्, अर्थाहूषणान्तरं चाह यथा
भूतयोरिति । यथाभूतयो: यद्विशेषणविशिष्टयोः । त्परित्यागेन-तद्विशेषणपरि
त्यागेन । शब्दप्रतिपन्नविशेषणपरित्यागस्य सामानाधिकरण्यप्रतिपाद्यत्वे सति हि
तदनुगुणलक्षणायाः बलीयस्त्वम् । यद्विशेषणं प्रवृत्तिनिमेित्ततयाऽपेक्षितम्,
तद्विशेषणपरित्यागे सामानाधिकरण्यस्य तात्पर्यमेव नाति ; प्रत्युत सामानाधिकरण्या
पेक्षित एव विशेषणस्वीकारः । अतः तात्पर्यानुगुण्यभावात् लक्षणा न बलीयसी
इत्यर्थः । विशेषणान्वयापेक्ष। कुत इत्यत्राह भिन्न इति । विशेषण'परित्यागरूप
नुपपतिनीस्मत्पक्ष इत्याह तथाभूतयोरिति । एवं शङ्कापरिहारः कृतः । प्रवृत्ति
१. परस्येति नास्ति कुत्रचित् ।
२. जीवात्मकत्वम्-पा०
३. सामानाधिकरण्यार्थः-पा०
४. इति तद्विदः-पा.
५. तथाभूतयोरैक्यम्-पा.
६. संपादितम्, प्रतिपादितम-ा.
७. प्रवलेतेि-पा०
८. श्रुत्यऽपि-पा०
९. लक्षणाबलीयस्त्वम्-पा०
१०. परित्यागानुपपतिः-पा०
.
1. श्रीभा, जि. अ. १०९.

